
1  حفظ امید در افغانستان

په افغانستان کې د هیلو ساتل د 
نړۍ په وژونکې جګړې کې د ماشومانو ساتنه

یونیسف
د ماشومانو په اړه سپارښتنه

ډسمبر
۲۰۱۹

مواظب طفل | دسم�ب ۲۰۱۹ 2

یونیسف نن وویل چې په افغانستان کې څلویښت کلنه 
جګړه پر ماشومانو ناوړه اغیزه لري او اصلي لوبغاړي 

نه دي توانیدلي چې خپله اصلي دنده چې د ماشومانو 
ساتنه او پایلو ته یې پاملرنه ده، سرته ورسوي. 

د ملګرو ملتونو سازمان د ماشومانو د ادارې دفتر یو 
رپوټ د ملګرو ملتونو معلوماتو ته اشاره کوي چې په 

ډاګه کوي د ۲۰۱۹ کال په لومړیو ۹ میاشتو کې هره 
ورځ په منځنۍ کچه ۹ ماشومان وژل شوي یا معلول 

شوي دي چې د ۲۰۱۸ کال د ورته وخت په نسبت 
۱۱ سلنه زیاتوالی لري . د ځانمرګو بریدونو زیاتوالي او 
د دولت پلوه او دولت ضد ځواکونو تر منځ ځمکنۍ 

جګړې په پراخ ډول دغه حالت رامنځته کړی دی.

د ۲۰۰۹ او ۲۰۱۸ تر منځ شاوخوا ۶۵۰۰ ماشومان وژل 
شوي او نږدې ۱۵۰۰۰ نور ټپیان شوي دي چې دې کار 

په نړۍ کې د افغانستان په وژونکي سیمې بدلیدو سره 
په ۲۰۱۸ کال کې مرسته کړې ده.  

یونیسف وایي چې د تاوتریخوالي له مستقیمې اغیزې 
سربیره، د طبیعي پیښو، بیوزلۍ او د پراختیا نشتون هم 

د ماشومانو پر ژوندانه ناوړه اغیزه درلودلې ده. 
هنریټا فور د یونیسف اجرائیوي مدیر وایي: »افغان 

ماشومان، کورنۍ او د هغوي ټولنې هره ورځ د جګړو 
ناوړه پایلې زغمي. خو دم مهال، ملکي وګړي په 

ځانګړي ډول ماشومان باید د جګړو له اغیزو څخه 
وساتل شي.« 

هنریټا فور د جګړو له بیلابیلو اړخونو څخه وغوښتل 
څو خپلې ژمنې د بشرغوښتنې نړیوال قانون او د بشر 

حقونو پر بنسټ تر سره کړي چې له هغوی څخه 
غواړي څو د ملکي وګړو د تلفاتو مخنیوی وکړي، د 

ښوونځیو او روغتیایي مرکزونو هدف ګرځول پای ته 
ورسوي او ملکي وګړو ته اجازه ورکړي چې مرستو او د 

بشرغوښتنې چوپړتیاو ته لاسرسی پیدا کړي.

یونیسف وایي چې که څه هم د وینې توییدو او د 
ګډوډیو اوږدو کلونو په افغانستان کې د میلیونونو 

ځوانانو ژوند خراب کړی دی، خو د پام وړ پرمختګ هم 
تر سره شوی دی: له ۲۰۰۸ کال راپدیخوا له ۵ کالو څخه 
د کم عمره ماشومانو د مړینې کچه شاوخوا یو په درې 

کمه شوې ده؛ د هیواد ۹۶ سلنه برخه له ګوزڼ څخه 

پاکه شوې او په دې هیواد کې د ماشوم له حق څخه د 
ملاتړ لومړنی قانون تصویب شوی دی.

د یونیسف په وینا، له بې سوادۍ سره د مقابلې لپاره 
چې د نړۍ په هیوادونو کې اوچته کچه لري، د ښوونې 

او روزنې په برخه کې پانګه اچول او د ښوونځي تګ 
عمر شاوخوا ۳.۷ میلیونو ماشومانو ته چې ښوونځي 
ته نه ځي، د ټولګیو او ښوونکو چمتو کول یو مهم 

لومړیتوب دی.

هر کال نږدې ۴۰۰۰۰۰ افغان ځوانان د کار بازار کې 
شاملیږي، خو د هغوی ډیری برخه د شغل او کاروبار 

پیدا کولو لپاره اړین شغلي مهارتونه نه لري.
ابوبکر کامپو په افغانستان کې د یونیسف استازي 

وویل: »افغان ځوانان باید پوه شي چې د هغوی د کار 
پیدا کولو لیدلوری له وسله والو ډلو سره د یو ځای 

کیدو یا د کار پیدا کولو لپاره له هیواد څخه په تیښته 
کې نه دی. هغوی په مناسب ملاتړ سره کولای شي د 

تاوتریخوالي او پراختیا نشتون له کړۍ څخه ځان خلاص 
کړي او د ځان او افغانستان لپاره ښه راتلونکی جوړ 

کړي.« 

3  حفظ امید در افغانستان

د نښتو له کبله د مړینو او ټپي کیدو سر بیره، د 
وروستیو کلونو تاوتریخوالي د افغان ماشومانو د یوه 

نسل د هیلو لیدلوری کمزوری کړی دی.

په ورته وخت کې، اساسي ننګونې زیاتې یا ژورې شوې 
دي لکه بیوزلي، بې ځایه کیدل، منفي دودونه او اړینو 

چوپړتیاو ته محدود لاسرسی. 

افغان ماشومان د ټولنیزو ناخوالو او دودیزو رسم او 
رواجونو قربانیان دي. نجونې له ځانګړو خطرونو سره 
مخامخ دي، لکه ناموسي وژنې، کورنی تاوتریخوالی او 

جنسي تاوتریخوالی. د بد ورکولو دود چې په هغې کې 
یوه نجلۍ د قتل په بدل کې د مقتول کورنۍ ته ورکول 

کیږي، لا تر اوسه په پراخ ډول شتون لري.  

د ماشومانو ودول عام دي. په ټول هیواد کې لږ تر 
لږه له درې څخه یوه نجلۍ تر ۱۸ کلنۍ پورې واده 

شوې ده.

شاوخوا ۵۵ سلنه افغانانو تر ۲۰۱۶ کال پورې د بیوزلۍ 
کرښې لاندې ژوند کاوه. ځوانان په ځانګړي ډول ډیر 

ځپل شوي دي. د کار نړیوال سازمان )ILO( د شمیرو 
پر بنسټ، په ۲۰۱۷ کال کې ۴۲ سلنه ځوانان وزګار وو 

او په تحصیلي او روزنیزو مؤسسو کې شامل نه وو .
د امنیتي وضعیت خرابیدو په پراخ ډول د خلکو له 

بیځایه کیدو سره مرسته کړې ده. د ۲۰۱۹ کال په 

هلکان د نجونو په څیر له ناوړه ګټې اخیستې څخه 
خوندي نه دي، خو هغوی د وسله والو ډلو او ځواکونو 
لخوا ګومارل کیږي. د ناوړه ګټې اخیستنې یوه بله بڼه، 

بچه بازي ده چې ځوان هلکان د نڅاګر په توګه یا د 
جنسي فعالیتونو په موخه کارول کیږي.

د دغه ډول ناوړه کړنو د پای ته رسولو هڅې او له 
ماشومانو څخه ساتنه، سیمه ییزو ټولنو سره نږدې 

اړیکې ته اړتیا لري. له ماشومانو څخه ملاتړ کوونکې 
شبکې )CPAN( چې د یونیسف په ملاتړ په ټول 

سپټمبر میاشت کې د هیواد په بیلابیلو برخو کې له 
 )IDPs( ۲۸۲۰۰۰ څخه زیات کورني بې ځایه شوي

وګړي موجود وو. په همدې ډول افغانستان باید له 
ایران او پاکستان څخه د یو میلیون زیاتو کډوالو له 

راستنیدو سره مقابله وکړي.  

هیواد کې فعالیت کوي، په دې برخه کې مخ په ودې 
رول لوبوي. دې شبکو د ۲۰۱۹ کال د جنورۍ او اکتوبر 

میاشتو تر منځ د ماشومانو د ساتنې له ۵۳۰۰ قضیو 
سره سروکار درلودلی دی.   

لوږه او کډوالي دغه ننګونه نوره هم ژوره کوي

د دودیزو رسم او رواجونو قرباني شویو ماشومانو سره مرسته 

مواظب طفل | دسم�ب ۲۰۱۹ 4

۱۱ کلن سید عزیز چې آرام هلک دی، د هغو پیښو په 

هکله خبرې کوي چې کورنۍ یې مجبوره شوه له خپل 

ولایت فراه څخه وتښتي او سلګونه کیلومتره لیرې د 

کندهار په لویه ویاله کې میشت شي.

سید وایي: »طالبانو وویل: که غواړئ ژوندي پاتې شئ، 

باید دغه ځای خوشې کړئ. موږ له دولت سره جګړه 

کوو او تاسو به خطر سره مخامخ شئ.«

د لومړني ښوونځي په عمر له ۴۷ سلنې څخه زیات 

ماشومان په کلیوالو سیمو کې او شاوخوا یوه پنځه 

برخه په ښاري سیمو کې ښوونځي ته نه ځي. سربیره 

پر دې، ۲۵۷۰۰۰ نور زده کوونکي احتمالاً د لومړنۍ 

دورې له بشپړولو پرته ښوونځی خوشې کوي. 

که څه هم دغه تجربه خواشینې کوونکې وه، خو له 

هغه ځایه تلل سید ته اجازه ورکړه چې د لومړي ځل 

لپاره ښوونځي ته ولاړ شي.

سید اوس هره ورځ له ۳۰ نورو ماشومانو سره په یوه 

ګډ وډ ټولګي کې یو ځای کښیني.

هغه وویل: »ښوونځی زما خوښیږي. دا ځای زموږ د 

سیمې په نسبت ډیر آرام دی.« 

د نجونو شمیر له هلکانو څخه زیات دی. د ۷ او ۱۷ 

کلونو تر منځ ۲.۲ میلیونه نجونې د ۱.۵ میلیونو هلکانو 

پرتله په ۲۰۱۸ کال کې ښوونځي ته نه تللې . شاوخوا 

۳۰ سلنه ماشومان، د ماشومانو په کار کې بوخت دي.  

نښتې په دې برخه کې یو مهم مرسته کوونکی عامل 

سپین رنګه کوټه چې سید په کې سبق لولي، د سیمې 

د یوې ښځې په کور کې ده. د ښوونځیو د ښه کولو 

دغه ډول تنظیمول، د ټولنې روزنې پر بنسټ د ګډ 

عمل نوښت )CBE( بیلګه ده، دا هغه پروګرام دی 

چې د یونیسف لخوا د هغو سیمو د ماشومانو روزنې 

لپاره جوړ شوی چې په جګړه کې دي. یونیسف په 

۲۰۱۹ کال کې د ۱۸۷۰۰۰ ماشومانو لپاره چې په دغه 

ډول سیمو کې اوسیږي، درسي کتابونه، قرطاسیه او نور 

توکي چمتو کړل.   

دی. په ۲۰۱۸ کال کې ۱۹۲ بریدونو  یا ښوونځي تر 

هدف لاندې نیولي یا د تعلیمي کارکوونکو د وژنې، ټپی 

کیدو یا تښتونې لامل شوي دي.

ښوونه او روزنه: آن د تاوتریخوالي په منځ کې د زده کړې لپاره ځای

د زده کړې په وړاندې خنډونه

5  حفظ امید در افغانستان

عبدالوهاب فیروزي د خامو خښتو د لوړو دیوالونو 

او وسپنیزو دروازو په منځ کې د افغانستان جګړې په 

لومړۍ کرښه کې د ماشومانو د ګوزڼ په وړاندې د 

خپل کار په هکله نظر بیان کړ.

هغه وویل: »موږ پوهیږو چې زموږ دنده څومره مهمه 

ده. موږ باید ۱۰۰ سلنه د ماشومانو ګوزڼ له منځه 

یوسو.«

د افغانستان ۹۶ سلنه له کلونو سختو هڅو وروسته د 

ماشومانو ګوزڼ څخه پاکه شوې ده . خو په ۲۰۱۸ کال 

کې، ۲۱ پیښې ثبت شوي چې د هیواد په بیوزلي سویل 

کې د پام وړ زیاتوالی ګڼل کیږي.

فیروزي وویل: »ځینې کسان وایي چې واکسین کول 

حرام دي، ځکه دغه کار د بهرنیانو لخوا تر سره کیږي. 

ځینې نور وایي واکسین ښایي ماشومان ناروغان کړي. 

له دې کبله موږ بیا له ]والدینو[ سره خبرې کوو څو 

هغوی وهڅوو.«

افغانستان له درې هیوادونو څخه یو دی چې تر اوسه 

په کې دغه ویروس موندل کیږي ، چې د دغه مرض د 

له منځه وړلو نړیوالې مبارزې لپاره ډیر مهم دی. خو 

د ماشومانو د ګوزڼ پروګرام له بنسټیزې ننګونې سره 

مخ دی: د طالبانو مشرانو د ۲۰۱۸ په اپریل میاشت کې 

د ماشومانو د ګوزڼ ټول فعالیتونه په هغو سیمو کې 

چې د هغوی تر کنټرول لاندې دي، بند کړل . پایله دا 

چې له ۱.۵ میلیونو څخه زیات ماشومان چې په درې 

سویلي ولایتونو کې د وقایې لپاره په پام کې نیول شوي 

وو، له واکسین څخه پاتې شول.  

محمد محمدي د افغانستان یونیسف کې د ماشومانو 

د ګوزڼ مسئول وویل: د طالبانو مشرانو په تیر وخت 

کې د ماشومانو ګوزڼ د له منځه وړلو فعالیتونو څخه 

ملاتړ کاوه. طالبان له دې څخه ډاریږي چې د ګوزڼ 

تبلیغاتي فعالیت په پلمه کور په کور تګ ښایي د 

هغوی په هکله حساس معلومات بربنډ کړي.

محمدي وویل: »موږ په ځانګړي ډول په لیرو سیمو 

کې یوه نوې کړنلاره غوره کوو چې د ټولنې اړتیاو ته 

ځواب ورکوي.«  

روغتیا: د ماشومانو د ګوزڼ د لومړنۍ کرښې ننګونې

مواظب طفل | دسم�ب ۲۰۱۹ 6

یونیسف په ټول افغانستان کې له ۷۷ ګرځنده روغتیایي 

ټیمونو څخه ملاتړ کوي چې ۱.۲ میلیون میندو او 

ماشومانو ته واکسیناسیون او همدا ډول روغتیایي 

چوپړتیاوې چمتو کوي . د دوی رول ډیر مهم دی، ځکه 

ډیری هغه کسان چې له دې چوپړتیاو څخه ګټه پورته 

کوي، له نږدې روغتیایي مرکز څخه د دوو ساعتونو واټن 

لري. دغه ټیمونه له ماشومانو څخه د ګوزڼ په ګډون د 

۱۰ ناروغیو د ساتنې په وړاندې واکسین چمتو کوي. په 

همدې ډول هغوی د خواړو، معاینې او ډاکتر ته د تګ 

په هکله خلکو ته مشوره ورکوي.  

ګرځنده کلینیکونه د سیمه ییزو اړتیاو د پوره کولو لپاره اوږد واټن وهي

7  حفظ امید در افغانستان

بي بي ګل چې خپله ناروغه او خواره لوريي په غیږ کې 

نیولې ده، له نږدې لسګونو نورو ښځو او ماشومانو سره 

د کورني بې ځایه شویو په یوه پنډغالي کې چې هرات 

ښار څخه بهر دی، د خواړو مرکز په بهر کې په ډیرې بې 

صبرۍ انتظار باسي. هغه یو کال مخکې له خپل ولایت 

څخه د نښتو له کبله وتښتیده او دلته راغله.

بې بې ګل وویل: »زه د ژوندي پاتې کیدو لپاره ښار ته د 

سوالګرۍ په موخه ځم. له خلکو څخه وریجې، ډوډۍ 

یا بل هر شی چې د هغوی له دسترخوان څخه پاتې وي، 

غواړم. زه په همدې ډول خپلو ماشومانو ته خواړه چمتو 

کوم.«

د خواړو دغه مرکز له هغو شاوخوا ۴۵ مرکزونو څخه یو 

دی چې د یونیسف لخوا ملاتړ کیږي څو د ۲۰۰۰۰۰ په 

شاوخوا کې کسانو ته چې له جګړو یا وچکالۍ څخه له 

خپلو کورونو کډه شوي، مرسته وکړي.

د هغوی زیاته برخه بیرته خپلو کورونو ته ستانه شوي، 

خو شاوخوا ۵۰۰۰۰ تر اوسه د ایران پولې ته نږدې د 

کورني بې ځایه شویو په پنډغالي کې اوسیږي.

دوه نرسانې د خواړو په مرکز کې شفیقه معاینه کوي او 

 )SAM( پوهیږي چې هغه له ډیرې حادې خوارځواکۍ

څخه کړیږي چې د دې ناروغۍ خطرناکه بڼه ده. 

شدیدې خوارځواکي په افغانستان کې له ۵ کالو څخه 

د کم عمر شاوخوا ۶۰۰۰۰۰ ماشومان اخته کړې دي 

. یوازې یمن او سویلي سودان په ټولې نړۍ کې د 

خوارځواکۍ ورته کچه لري.

 )RUTF( بي بي ګل د استفادې لپاره صحي چمتو خواړه

تر لاسه کړي چې کولای شي شفیقې ته د راتلونکې 

اوونۍ لپاره خواړه چمتو کړي.

یونیسف او شریکانو یې په ۲۰۱۸ کال کې له ۲۷۷۰۰۰ 

څخه د زیاتو ماشومانو درملنه چې په شدیدې 

خوارځواکۍ اخته وو، د استفادې لپاره په صحي چمتو 

خواړو وکړه. آن د همدې کچې چوپړتیاو ساتنه به هم 

یوه ننګونه وي. که چیرې ۳۰۰۰۰۰ نور ماشومان چې 

په شدیدې خوارځواکۍ اخته دي، او د درملنې لپاره 

د استفادې لپاره چمتو خواړو ته اړتیا لري، په پام کې 

ونیول شي، دغه پروګرام باید په پام وړ ډول پراخ شي.  

خوارځواکي: د اوږدمهالې حل لارې په لټه کې

د افغانستان یوازې ۶۴ سلنه خلک د تیرې یوې لسیزې 

پرمختګ سره سره د څښاک پاکو اوبو ته لاسرسی لري . 

د ودې په حال کې نفوس او د اوبو او هوا بدلونونه پر 

دې مهمې سرچینې فشار نور هم زیاتوي.

وچکالۍ ځپلي سیمې د اوبو پر محدودو سرچینو زیات 

فشار راولي چې دې کار نوښتګر او دوامداره اقدامات 

هڅولي دي.

له هرات ښار څخه بهر د کورني بې ځایه شویو په یوه 

پنډغالي کې ۱۱۰ لمریز لوی پنلونه برښنا چمتو کوي څو 

د ځمکې له ۱۱۰ مترو لاندې څخه اوبه د ځمکې سرته 

راپورته کړي. وروسته دغه اوبه نږدې ۴۰ نلکو ته چې 

د پنډغالي په شاوخوا کې نصب شوي، رسول کیږي.

رومل عمري د WASH اړوند د یونیسف کارکوونکي 

وویل: »دغه کسان )بې ځایه شوي( په ډیر خراب 

حالت کې له خواړو، وسایلو او د ټانکر اوبو د پیسو 

ورکړې پرته دلته راغلل.«

هغه زیاته کړه: »موږ یوې دوامدارې کړنلارې ته اړتیا 

درلوده څو د هغوی د اوبو اړتیاوې پوره کړو.« 

یونیسف په ۲۰۱۸ کال کې د افغانستان په ۱۲۳ سیمو 

کې شاوخوا ۱۹۷۰۰۰ کسانو ته د څښاک پاکو اوبو 

سرچینو ته لاسرسی چمتو کړ. په ورته وخت کې، د 

یونیسف اړوند د WASH بشرغوښتنې مرستې ۱.۱ 

میلیون کورني بې ځایه شویو، راستانه شویو او وچکالۍ 

ځپلو خلکو ته چمتو شوې.

په آزاده فضا کې د قضای حاجت په هکله د 

چلند بدلول

په آزاده فضا کې د قضای حاجت کولو پراختیا د دې 

لامل شوی چې نس ناستی د افغان ماشومانو تر منځ 

د هغوی د مړینې دویم ستر عامل وګڼل شي. په داسې 

حال کې چې ۸۰ سلنه کورنۍ تشناب ته لاسرسی لري، 

د هغوی یوازې نیمایي برخه په داسې ډول جوړ شوي 

چې فضله مواد د انسان له تماس څخه جلا ساتي.

خو په آزاده فضا کې د قضای حاجت په هکله د ټولنې 

چلند بدلولو په پروګرامونو کې پرمختګ تر سره شوی 

دی. په ۲۰۱۸ کال کې له ۱۱۰۰ څخه زیاتې سیمې په 

آزاده فضا کې د قضای حاجت نه کولو پرته اعلام شوې. 

WASH: د اوبو زیاتیدونکو اړتیاو ته دوامدار ځواب

